ԱՄՓՈՓԱԹԵՐԹ
ԱՌՈՂՋՈՒԹՅԱՆ ՀԱՄԸՆԴՀԱՆՈՒՐ ԱՊԱՀՈՎԱԳՐՈՒԹՅԱՆ ՌԵԳԻՍՏՐՈՒՄ ՏՎՅԱԼՆԵՐԻ ՀԱՎԱՔԱԳՐՄԱՆ, ՎԱՐՄԱՆ ԵՎ ՓՈԽԱՆՑՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ

	1․ Պետական եկամուտների կոմիտե
	16.12.2025թ․

	
	01/3-3/76629-2025

	Նախագծի հավելվածով հաստատված կարգի 12-րդ կետով սահմանված ՀՀ կառավարության փոխգործելիության հարթակի միջոցով Ռեգիստրում գրանցման ենթակա տվյալները Ռեգիստրին փոխանցելու դրույթի հետ կապված առաջարկում ենք բացառություն սահմանել 2026 թվականի ընթացքում հարկային մարմնի կողմից  Ռեգիստրին փոխանցվող տեղեկատվության մասով, քանի որ նշված տեղեկատվությունը՝ մինչև գործընթացի ծրագրային ապահովման ավարտը, կատարվում է անմիջականորեն Ռեգիստրին, այլ ոչ թե ՀՀ կառավարության փոխգործելիության հարթակի միջոցով։
	Չի ընդունվել։
Հաշվի է առնվել այն հանգամանքը, որ Առողջության համընդհանուր ապահովագրության մասին  օրենքի ուժի մեջ մտնելուն զուգահեռ այս դրույթը ևս ուժի մեջ է մտնում, հետևաբար բացառություն չի սահմանվում։ 

	2․ Պաշտպանության նախարարություն
	17.12.2025թ․

	
	ՊՆ/510/15026-2025

	«Առողջության համընդհանուր ապահովագրության ռեգիստրում տվյալների հավաքագրման, վարման և փոխանցման կարգը հաստատելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն։

	3․ Բարձր տեխնոլոգիական արդյունաբերության նախարարություն
	18․12․2025թ․

	
	01/09.1/10456-2025

	«Առողջության համընդհանուր ապահովագրության ռեգիստրում տվյալների հավաքագրման, վարման և փոխանցման կարգը հաստատելու մասին» ՀՀ կառավարության որոշման նախագծից (այսուհետ՝ Նախագիծ) բխում է, որ նախատեսվում է ստեղծել նոր ռեգիստր (տվյալների շտեմարան), որը պետք է հանդիսանա պետական տեղեկատվական համակարգի բաղկացուցիչ մաս։ 
Այդ առնչությամբ հարկ է նշել, որ 2025 թվականի դեկտեմբերի 4-ին ՀՀ ազգային ժողովի կողմից երկրորդ ընթերցմամբ և ամբողջությամբ ընդունված ՀՀ բարձր տեխնոլոգիական արդյունաբերության նախարարության ներկայացված «Հանրային տեղեկությունների մասին» օրենքով սահմանվում են պարտադիր պահանջներ պետական տեղեկատվական համակարգերի մաս կազմող տվյալների շտեմարանների նկատմամբ, այդ թվում՝ դրանց ճարտարապետության վերաբերյալ։ Ուստի անհրաժեշտ է ապահովել ներկայացված Նախագծի համապատասխանությունը «Հանրային տեղեկությունների մասին» օրենքի դրույթներին։Վերոգրյալի համատեքստում նպատակահարմար է նաև ռեգիստրի ստեղծման, ինչպես նաև դրա ճարտարապետության վերաբերյալ հարցերը ներկայացնել Տեղեկատվական համակարգերի կառավարման խորհրդի քննարկմանը՝ հետագա փուլում ապահովելու օրենսդրական պահանջների լիարժեք, միասնական և համակարգված կիրառումը։
	Ընդունվել է ի գիտություն։
Նախագիծը համաձայնեցվել է Տեղեկատվական համակարգերի կառավարման խորհրդի հետ։
Միաժամանակ հայտնում եմ, որ նշված ռեգիստրի գործարկումից հետո անհրաժեշտ փոփոխություն իրականացնելու անհրաժեշտություն առաջանալու դեպքում, «Հանրային տեղեկությունների մասին» օրենքով սահմանված ժամկետում, պատրաստ ենք դա իրականացնել։

	4․ Տարածքային կառավարման և ենթակառուցվածքների նախարարություն
	18․12․2025թ․

	
	ԴԽ/15․2/43632-2025

	1․ Համաձայն «Նորմատիվ իրավական ակտերի մասին» օրենքի 11-րդ հոդվածի 6-րդ կետի նորմատիվ իրավական ակտի վավերապայմաններն են՝ «ստորագրող պաշտոնատար անձի (անձանց) պաշտոնը, անվան սկզբնատառը, ազգանունը, ստորագրությունը (ստորագրություններ), ստորագրման տարին, ամիսը, ամսաթիվը և վայրը»։ Առաջարկում ենք Նախագիծը համապատասխանեցնել «Նորմատիվ իրավական ակտերի մասին» օրենքի 11-րդ հոդվածի 6-րդ կետի պահանջներին։ 
	Ընդունվել է։
Նախագիծը խմբագրվել է։

	2․ Առաջարկում ենք վերոնշյալ որոշումը ընդունել՝ հաշվի առնելով «Անձնական տվյալների պաշտպանության մասին» օրենքի դրույթները 
	Ընդունվել է ի գիտություն։

	3․   Առաջարկվում է Առողջության համընդհանուր ապահովագրության ռեգիստրում տվյալների հավաքագրման, վարման և փոխանցման կարգը հաստատելու մասին որոշման նախագծի Հավելված 1-ի 11-րդ կետով սահմանված «անհրաժեշտ է» բառի փոխարեն սահմանել հնարավոր բոլոր դեպքերը՝ խուսափելով իրավական անորոշությունից։

	Չի ընդունվել։
Քանի որ տվյալների փոխանցումն իրականացվում է փոխգործելիության սկզբունքով, հետևաբար, Ռեգիստրում առկա անձնական տվյալները և առողջության համընդհանուր ապահովագրության ոլորտում գաղտնի տեղեկությունները Հիմնադրամի կողմից մշակվում են՝ այդ տվյալներին էլեկտրոնային եղանակով հասանելիության իրավունքով, ըստ անհրաժեշտության՝ առողջության համընդհանուր ապահովագրության ոլորտում օրենքով նախատեսված լիազորությունների պատշաճ իրականացման համար։ Հետևաբար, բոլոր հնարավոր դեպքերը սույն որոշումով հնարավոր չի թվարկել։

	5․Ներքին գործերի նախարարություն
	19․12․2025թ․

	
	43/6/355095-25

	ՀՀ ներքին գործերի նախարարությունում քննարկվել է Առողջության համընդհանուր ապահովագրության ռեգիստրում տվյալների հավաքագրման, վարման և փոխանցման կարգը հաստատելու մասին ՀՀ կառավարության որոշման նախագիծը, որի վերաբերյալ առաջարկություններ և առարկություններ չկան։
	Ընդունվել է ի գիտություն։

	6․Ազգային անվտանգության ծառայություն
	18․12․2025թ․

	
	11/1648

	Առողջության համընդհանուր ապահովագրության ռեգիստրում տվյալների հավաքագրման, վարման և փոխանցման կարգը հաստատելու մասին ՀՀ կառավարության որոշման նախագծով անհրաժեշտ է նախատեսել պետական գաղտնիք պարունակող տեղեկությունների մշակումը բացառելու վերաբերյալ հստակ կարգավորումներ։Առողջության համընդհանուր ապահովագրության ռեգիստրում տվյալների հավաքագրման, վարման և փոխանցման կարգը հաստատելու մասին ՀՀ կառավարության որոշման նախագծով անհրաժեշտ է նախատեսել պետական գաղտնիք պարունակող տեղեկությունների մշակումը բացառելու վերաբերյալ հստակ կարգավորումներ։
	Ընդունվել է ի գիտություն։
Նախագիծը մշակվել է Առողջության համընդհանուր ապահովագրության մասին օրենքի դրույթներին համապատասխան, որտեղ կարգավորված են պետական գաղտնիք պարունակող տեղեկությունների վերաբերյալ դրույթներ։

	7․ Աշխատանքի և սոցիալական հարցերի նախարարություն
	24․12․2025թ․

	
	ԱԹ//38463-2025

	Առողջության համընդհանուր ապահովագրության ռեգիստրում տվյալների հավաքագրման, վարման և փոխանցման կարգը հաստատելու մասին ՀՀ կառավարության որոշման նախագծի վերաբերյալ Աշխատանքի և սոցիալական հարցերի նախարարությունն առաջարկություններ և դիտողություններ չունի:

	Ընդունվել է ի գիտություն։

	8․ Արդարադատության նախարարություն
	

	
	

	1. Նախագծի հավելվածի  (այսուհետ՝ հավելված) 6-րդ կետի բովանդակությունից հետևում է, որ ռեգիստրում բոլոր տվյալների հավաքագրումն (գրանցումը) իրականացվում է ինքնաշխատ եղանակով՝ տվյալների սկզբնաղբյուր հանդիսացող տարբեր բազաներից, և բացառություն կազմում են միայն զինծառայողների և նրանց հավասարեցված անձանց վերաբերյալ տվյալները։ Մինչդեռ, պետք է նշել, որ հավելվածի 10-րդ կետի համաձայն՝ ռեգիստր ինքնաշխատ եղանակով ստացվում են ոչ թե ռեգիստրում գրանցման ենթակա բոլոր տեղեկությունները (բացառությամբ զինծառայողների և նրանց հավասարեցված անձանց վերաբերյալ տվյալների), այլ միայն «Առողջության համընդհանուր ապահովագրության մասին»  օրենքի (այսուհետ՝ Օրենք) 24-րդ հոդվածի 3-րդ մասով նախատեսված այն տվյալները, որոնք ներառված չեն սույն կարգի 8-րդ կետում։ Այսինքն, հավելվածի 10-րդ կետի բովանդակությունից հետևում է, որ ռեգիստրում ինքնաշխատ եղանակով ստացվում են ոչ թե Օրենքի 24-րդ հոդվածի 3-րդ մասով նախատեսված բոլոր տվյալները, այլ միայն  հիշյալ հոդվածի 3-րդ մասում թվարկված ոչ անձնական տվյալները (հավելվածի 8-րդ կետը վերաբերում է ռեգիստրում առկա անձնական տվյալներին), որից հետևում է, որ հավելվածի 6-րդ կետով և 10-րդ կետով նախատեսված ռեգիստր ինքնաշխատ եղանակով ստացվող տեղեկությունների շրջանակի միջև առկա է անհամապատասխանություն։
Միաժամանակ, պարզ չէ, թե ինչու է հավելվածի 9-րդ կետով նախատեսված ռեգիստրում գրանցման ենթակա տեղեկությունների շրջանակը չի համապատասխանում Օրենքի 24-րդ հոդվածի 3-րդ մասով նախատեսված տեղեկությունների շրջանակին։ Եթե հավելվածի 10-րդ կետում առկա է վրիպակ, և 8-րդ կետի փոխարեն պետք է նշվեր 9-րդ կետը, իսկ 9-րդ կետում նշված են այն տվյալները, որոնք ոչ ինքնաշխատ եղանակով են ստացվում, իսկ 10-րդ կետում պետք է նկատի առնվեր, որ ինքնաշխատ եղանակով ստացվում են Օրենքի 24-րդ հոդվածի 3-րդ մասում նշված տվյալները, որոնք թվարկված չեն հավելվածի 9-րդ կետում, ապա այդ դեպքում հավելվածի 6-րդ, 9-10-րդ կետերով նախատեսված կարգավորումների փոխարեն նպատակահարմար է ընդամենը սահմանել, թե Օրենքի 24-րդ հոդվածի 3-րդ մասի որ կետերում նշված տեղեկություններն են ռեգիստր ինքնաշխատ գրանցվում (ստացվում)։
Ի լրումն վերոնշյալի, պետք է նշել, որ Օրենքի 24-րդ հոդվածի 3-րդ մասում ռեգիստրում ներառման ենթակա բոլոր տեղեկությունների (թե հավելվածի 8-րդ կետով, թե հավելվածի 9-րդ և 10-րդ կետերով նախատեսված տեղեկությունների) մասով գործածվում է «գրանցվում են» եզրույթը, ուստի պարզ չէ, թե հավելվածի 9-րդ կետում ինչու է սահմանված, որ ռեգիստրում գրանցվում են Օրենքի 24-րդ հոդվածի 3-րդ մասում նշված տեղեկությունների միայն մի մասը․ արդյո՞ք «գրանցվում են» եզրույթի ներքո նկատի է առնվել, որ հավելվածի 9-րդ մասում նշված տեղեկությունները ոչ ինքնաշխատ եղանակով մուտքագրվում են ռեգիստրում գրանցման ենթակա տեղեկությունները տնօրինող պետական կառավարման մարմինների կողմից, իսկ 9-րդ կետում չնշված տեղեկությունները, որոնք թվարկված են Օրենքի 24-րդ հոդվածի 3-րդ մասում ստացվում են ինքնաշխատ։
Այսպիսով, հնարավոր երկիմաստությունները և շփոթությունները կանխելու նպատակով առաջարկում ենք հավելվածով հստակ նախատեսել, թե ռեգիստրում գրանցման ենթակա տեղեկություններից որոնք են ինքնաշխատ ստացվում (անհրաժեշտ է հավելվածում միայն սահմանել, թե Օրենքի 24-րդ հոդվածի 3-րդ մասի որ կետերում նշված տեղեկություններն են ինքնաշխատ ստացվում, ընդ որում պարտադիր չէ հավելվածում սահմանել ռեգիստրում գրանցման ենթակա տվյալների ցանկը, քանի որ այն արդեն սահմանված է Օրենքի 24-րդ հոդվածի 3-րդ մասում), կամ եթե «գրանցվում են» եզրույթի ներքո նկատի է առնվում  պետական կառավարման մարմինների կողմից տվյալները ռեգիստրում մուտքագրելը, ապա հավելվածով անհրաժեշտ է սահմանել, թե Օրենքի 24-րդ հոդվածի 3-րդ մասով սահմանված ռեգիստրում գրանցման ենթակա որ տվյալներն են պետական կառավարման մարմինների կողմից մուտքագրվում, և որ տվյալներն ինքնաշխատ եղանակով ստացվում։ 

	Ընդունվել է։ 
Նախագիծը խմբագրվել է։
Նպատակահարմար ենք համարել տվայները ամբողջական ձևով թվարկել, այլ ոչ թե Օրենքին հղում տալ՝ ավելի պրակտիկ դարձնելու նպատակով։

	2. Հավելվածի 12-րդ կետում նշվում է, որ ռեգիստրում առկա անձնական տվյալները և առողջության համընդհանուր ապահովագրության ոլորտում գաղտնի տեղեկությունները Հիմնադրամի կողմից մշակվում են՝ այդ տվյալներին էլեկտրոնային եղանակով հասանելիության իրավունքով։ Այս դրույթի բովանդակությունից հետևում է, որ ռեգիստրում առկա անձնական տվյալները և առողջության համընդհանուր ապահովագրության ոլորտում գաղտնի տեղեկությունները առանձին (տարբեր) տեղեկություններ են, սակայն, պետք է նշել, որ դա այդպես չէ։ Նախ, հարկ է նշել, որ «անձնական տվյալը» ընդամենը տվյալի տեսակի անվանումն է, մասնավորապես «Անձնական տվյալների պաշտպանության մասին» օրենքի իմաստով անձնական տվյալ է անվանվում ֆիզիկական անձին վերաբերող, այդ թվում՝ նրա առողջական վիճակի վերաբերյալ ցանկացած տեղեկությունը (ԱՏՊ օրենքի 3-րդ հոդվածի 1-ին մասի 1-ին և 12-14-րդ կետեր), մինչդեռ տվյալի գաղտնի լինելը (գաղտնիությունը) հանդիսանում է ոչ թե տվյալի տեսակի անվանումը, այլ տվյալի իրավական ռեժիմը/կարգավիճակը։ Այսպես, անձնական տվյալը կարող է օրենքով սահմանվել և՛ գաղտնի տեղեկություն (օր՝ պացիենտի անունը, ազգանունը համարվում է բժշկական գաղտնիք, բանկի հաճախորդի անունը, ազգանունը համարվում է բանկային գաղտնիք), և՛ հանրամատչելի տեղեկություն (ԱՏՊ օրենքի 3-րդ հոդվածի 1-ին մասի 15-րդ կետ)։ Հարկ է նշել, որ Օրենքի 25-րդ հոդվածի 1-2-րդ մասերի համաձայն՝ ռեգիստրում գրանցված բոլոր տեղեկությունները, այդ թվում՝ անձնական տվյալները (օր՝ ապահովագրված անձի ՀԾՀ, ծննդյան ամսաթիվը, հաշվառման հասցեն, առողջության համընդհանուր ապահովագրության վկայագրի համարը և այլն) համարվում են գաղտնի տեղեկություններ, և անձնական տվյալներից գաղտնի չեն համարվում միայն ապահովագրված անձի անունը, ազգանունը, հայրանունը և ապահովագրավճարի չափը։ Այլ կերպ ասած՝ գաղտնի տեղեկությունները հենց հանդիսանում են Օրենքի 24-րդ հոդվածի 3-րդ մասում թվարկված ռեգիստրում գրանցման ենթակա տեղեկությունները՝ բացառությամբ Օրենքի 25-րդ հոդվածի 2-րդ մասում նշված տեղեկությունների։
Այսպիսով, հաշվի առնելով, որ ռեգիստրում առկա որոշ անձնական տվյալներ նույնպես հանդիսանում են գաղտնի տեղեկություններ, ապա առաջարկում ենք հավելվածի 12-րդ կետում «Ռեգիստրում առկա անձնական տվյալները և առողջության համընդհանուր ապահովագրության ոլորտում գաղտնի տեղեկությունները» ձևակերպումը փոխարինել «Ռեգիստրում առկա ոչ գաղտնի տվյալները և առողջության համընդհանուր ապահովագրության ոլորտում գաղտնի տեղեկությունները» ձևակերպմամբ։

	Ընդունվել է։

	     3. Հավելվածի 13-րդ և 15-րդ կետերը իմաստային առումով նույնական են, 13-րդ կետում ընդգծվում է տվյալները  փոխանցելու միջոցը, եղանակը (ՀՀ կառավարության փոխգործելիության հարթակը), իսկ 15-րդ կետում՝ հիշյալ փոխանցման միջոցը կարգավորող իրավական ակտը (ՀՀ կառավարության 2019 թվականի դեկտեմբերի 19-ի N 1849-Ն որոշում), ուստի հավելվածի երկու առանձին կետերով նույնաբովանդակ կարգավորումներ նախատեսելուց ձեռնպահ մնալու նպատակով առաջարկում ենք հավելվածի 15-րդ կետը հեռացնել, իսկ 13-րդ կետում «Ռեգիստրին են փոխանցում ՀՀ կառավարության փոխգործելիության հարթակի միջոցով» բառերից հետո ավելացնել «ՀՀ կառավարության 2019 թվականի դեկտեմբերի 19-ի N 1849-Ն որոշմամբ հաստատված կարգով» բառերը։
	Ընդունվել է։
Նախագիծը խմբագրվել է։

	4․ Հավելվածի 16-րդ կետի <<Առողջության համընդհանուր ապահովագրության մասին օրենքի 25-րդ հոդվածի 1-ին մասին կատարված հղումը անհրաժեշտ է վերանայել, քանի որ նշված մասով այլ կարգավորումներ են նախատեսված։
	Չի ընդունվել։
Մասնավորապես, <<Առողջության համընդհանուր ապահովագրության մասին>> օրենքի 25-րդ հոդվածի 1-ին մասով թվարկված են առողջության համընդհանուր ապահովագրության ոլորտում գաղտնի տեղեկությունները, ինչպիսիք են ապահովագրված անձի բժշկական կամ առևտրային գաղտնիքը կամ <<Պետական գաղտնիքի մասին>> օրենքի համաձայն պետական գաղտն իք պարունակող կամ Հայաստանի Հանրապետության աշխատանքային օրենսգրքի համաձայն աշխատողի անձնական տվյալներ հանդիսացող տեղեկությունները։

	5․ Նախագծի ուժի մեջ մտնելու ժամկետն անհրաժեշտ է վերանայել՝ նկատի ունենալով, որ Առողջության համընդհանուր ապահովագրության մասին օրենքը դեռևս ուժի մեջ չի մտել, ինչպես նաև հաշվի առնելով այն հանգամանքը, որ Նախագծով սահմանված ռեգիստրի վարումը իրականացվելու է Առողջության համընդհանուր ապահովագրության հիմնադրամի կողմից, առաջարկում ենք նախագծի ընդունումը պայմանավորել նաև Հիմնադրամի պետական գրանցման պահով։
	Ընդունվել է ի գիտություն։

	[bookmark: _Hlk217502821]6․ Նախագծում օգտագործվող «պետական կառավարման մարմինները» բառերը անհրաժեշտ է փոխարինել «պետական կառավարման համակարգի մարմինները» բառերով։

	Ընդունվել է։
Նախագիծը խմբագրվել է։

	9․ Ֆինանսների նախարարություն
	24․12․2025թ․

	
	01/34-2/29306-2025

	Ձեր 15.12.2025թ. N ԱԱ/19/40920-2025 գրությամբ ներկայացված «Առողջության համընդհանուր ապահովագրության ռեգիստրում տվյալների հավաքագրման, վարման և փոխանցման կարգը հաստատելու մասին» ՀՀ կառավարության որոշման նախագծի վերաբերյալ հայտնում ենք, որ մեր իրավասությունների շրջանակներում առաջարկություններ չունենք։
	Ընդունվել է ի գիտություն։

	10․Արտաքին հետախուզության ծառայություն

	

	
	

	Կարծիք չի ներկայացվել։
	

	Վարչապետի աշխատակազմ
	25․12․2025թ․

	
	02/11.7/42209-2025

	Խնդրում եմ նախագիծը վարչապետի աշխատակազմ ներկայացնել սահմանված կարգով՝ Կառավարության 25.02.2021թ. N 252-Լ որոշմամբ հաստատված Կառավարության աշխատակարգի 20-րդ կետի 4-րդ ենթակետի պահանջներին համապատասխան` փաթեթում ներառելով նաև նախագծի վերաբերյալ հանրային քննարկման տեղեկանքը
	Ընդունվել է ի գիտություն։ Նախագիծը տեղադրվել է իրավական ակտերի նախագծերի հրապարակման միասնական կայքում։ Սակայն, հաշվի առնելով նախագծի հրատապությունը, այս պահին տեղեկանքը չի կարող կցվել։

